
GOUVÈNÈ HOCHUL ENTWODUI 60 NOUVO OTOBIS ELEKTRIK KI PRAL 
FONKSYONE NAN QUEENS, STATEN ISLAND AK BROOKLYN  

  
17 nouvo pwen rechaj otobis yo operasyonèl kounye a nan depo otobis Grand 

Avenue an nan Maspeth, Queens  
  

Gade sekans videyo siplemantè sou rechaj otobis yo isit la  
  

Gade foto evènman an isit la; Gade videyo evènman an isit la  
  
  

Gouvènè Kathy Hochul prezante jodi a 60 nouvo otobis elektrik ki pral opere nan wout 
nan Queens, Staten Island ak Brooklyn. Otorite Transpò Metwopoliten (Metropolitan 
Transportation Authority, MTA) ak Otorite Enèji New York (New York Power Authority, 
NYPA) ap konstwi enfrastrikti enpòtan pou alimante yon flòt otobis ki pa gen emisyon 
zewo, tankou enstale 17 nouvo pwen rechaj otobis nan Depo Bis Grand Avenue nan 
Queens. Anons jodi a sipòte objektif Lwa sou Lidèchip Klimatik ak Pwoteksyon 
Kominotè (Climate Leadership and Community Protection Act, CLCPA) a pou 
diminye emisyon gaz a efè sè yo jiska 85 pousan disi 2050 ak objektif MTA pou jere yon 
flòt otobis 100% zewo emisyon disi 2040.  
  
"Nouvo otobis elektrik sa yo pral jwe yon wòl kle nan asire Nouyòkè yo ka rive kote yo 
prale an sekirite epi yon fason ki dirab," Gouvènè Hochul te deklare. "Otobis zewo 
emisyon yo ap vin karakteristik sistèm transpò piblik nou yo, sa ki montre enpòtans pou 
konstwi vil ki an sante, ki bon pou anviwònman an."  
  
Bis yo genyen sistèm traksyon elektrik ki lejè ki pèmèt otobis yo rekipere jiska 90 
pousan enèji pandan frenaj. Frenaj rejeneratif sa a diminye zafè fren k ap fini ak 
maksimize efikasite enèji. Yo peye otobis sa yo ak prèske 70 milyon dola nan fon fòmil 
ki soti nan Administrasyon Transpò Federal (Federal Transit Administration, FTA) la, ki 
gen ladan prèske 20 milyon dola nan Lwa Bipatit sou Enfrastrikti (Bipartisan 
Infrastructure Law, BIL) a.  
  
Otorite Transpò Metwopoliten (MTA) ap travay nan tèt kole ak Otorite Enèji New York 
(NYPA) pou konstwi enfrastrikti enpòtan ki nesesè pou alimante yon flòt otobis zewo 
emisyon. Otorite Enèji a dènyèman te konplete enstalasyon 17 pwen sistèm rechaj 
rapid – ke yo rekonèt kòm dispansè pantograf otonòm paske yo "dispanse" enèji atravè 

bra ki monte sou do kay la ki konekte otomatikman ak otobis yo. Otobis yo pral pake 
anba bra yo nan Depo Otobis Grand Avenue ak Sant Antretyen Santral nan Queens. 
Gen 46 lòt ki an konstriksyon nan teren Herkimer nan Lès New York nan Brooklyn ak 
nan etablisman Charleston nan Staten Island, pou yo fini nan fen ane a. Yon pantograf 
nan lari ki pral sèvi otobis ki bezwen "rechaje" batri yo ant trajè chak jou prèske fini 
anba Williamsburg Bridge Plaza nan Brooklyn.  
  
Dezyèm faz travay 188 milyon dola a pral pote 220 sistèm chaj pantograf anplis nan 
Grand Avenue ak kat lòt depo nan Queens, Manhattan, Bronx ak Brooklyn. Anplis de 
sa, plizyè depo pral mande amelyorasyon distribisyon elektrik nan tèt ansansm avèk 
Consolidated Edison. Kontra a pral deplwaye plizyè fabrikan rechaj, yon sistèm jesyon 
rechaj sofistike pou ede ekilibre rechaj elektrik yo, ak yon akò sèvis alontèm pou ede 
kenbe yon rechaj otobis yo fyab.  
  
Prezidan ak Direktè Egzekitif Jeneral MTA, Janno Lieber, te deklare, "Chak kilomèt 
otobis sa yo kouri se yon kilomèt an mwens yo fè ap itilize konbistib fosil—yon viktwa 
chak jou pou dirabilite. Antanke pi gwo sistèm otobis piblik nan Amerik di Nò, nou ap 
dirije wout la vè yon avni ki pi vèt, k ap revolisyone transpò piblik, yon otobis elektrik 
alafwa."  
  
Prezidan ak Direktè Egzekitif Jeneral Otorite Enèji New York la, Justin E. Driscoll, 
te deklare, "Otorite Enèji New Yorky ak Otorite Transpò Metwopoliten ap fè gwo 
pwogrè nan konstriksyon enfrastrikti pou sipòte elèktrifikasyon pi gwo flòt otobis nan 
peyi a. Yon foul 60 nouvo otobis ak yon kantite chajè k ap ogmante rapidman pral mete 
Vil New York sou yon chemen fèm pou yon sistèm transpò pwòp ki pral gen otobis 
zewo emisyon k ap vwayaje nan chak minisipalite Vil New York apati 2026."  
  
Prezidan Transpò an Komen Vil New York (New York City Transit, NYCD) la, 
Richard Davey, te deklare, "N ap fòme yon avni kote otobis nou yo non sèlman 
konekte katye yo men tou pwoteje planèt nou an. Adopte otobis zewo emisyon vle di lè 
pi pwòp, yon sistèm transpò ki pi rezistan, epi kliyan yo pral jwi vwayaj ki pi trankil yo 
ofri yo – se yon vrè viktwa, gayan-gayan."  
  
Vis Prezidan Prensipal Otobis, Transpò Vil New York, Frank Annicaro, te 
deklare, "Livrezon sa a make kèk etap enpòtan nan estrateji zewo emisyon nou an ki 
gen ladan premye otobis 40 pye nou yo, premye rechaj pantograf otonòm, ak premye 
kolaborasyon avèk patnè nou yo nan NYPA ak Con Edison. Mwen fyè de travay di yo 
reyalize pou rive isit la epi nou rete angaje pou bay deplwaman otobis sa yo priyorite 
nan kominote ki gen revni fèb ak minorite ki pi bezwen yo."  
  
Nan yon mouvman istorik, MTA ap kolabore nan tèt kole ak Con Edison pou jwenn 
nouvo enèji pou chaje otobis yo. Travay pou transfòme depo otobis yo pou sipòte otobis 
elektrik yo gen ladan liy konstriksyon andedan depo ki espesifik pou otobis elektrik ak 
zòn restriktirasyon pou akomode distribitè pantograf pa anlè ki chaje otobis yo. Aparèy 
gwo teknoloji sa yo dinamize bis yo avèk efikasite, pou asire yo toujou pare pou sèvis 
yo.  



  
Apre livrezon 60 bis sa a, MTA espere kòmanse resevwa pwochen lòd 205 otobis 
elektrik li yo nan fen ane 2025. Ajans yo ap negosye tou yon opsyon pou sekirize yon 
lòt 265 otobis elektrik ak batri nan sis depo kòmanse nan 2027, k ap pote otobis elektrik 
yo nan yon total 11 depo. Livrezon sa a baze sou lòd anvan MTA a pou genyen 15 
veyikil zewo emisyon an 2019, ki kounye a sèvi wout nan Manhattan.  
  
MTA pran angajman pou l fè tranzisyon nan yon flòt otobis 100 pousan zewo emisyon 
disi 2040. Yon flòt otobis 100 pousan zewo emisyon vle di MTA a pral evite yon lòt 
500,000 tòn metrik emisyon gaz a efè sè chak ane.  
  
Lidè Majorite Sena a, Chuck Schumer, te deklare, "Envestisman 70 milyon dola 
federal sa a, 20 milyon dola ki soti nan Lwa Bipatit sou Enfrastrikti a, pou 60 otobis MTA 
pwòp ak elektrik yo pral redwi polisyon patikil dyezèl sal ki kontribiye nan anpil opresyon 
nan katye nou yo. Li pral plis ogmante volonte MTA ak Gouvènè Hochul pou elektrifye 
transpò otobis la epi kreye yon avni san emisyon. Mwen te fè pwomilge Lwa Bipatit sou 
Enfrastrikti ak Travay la pou New York ka gen finansman federal ki nesesè pou konbat 
chanjman klimatik, epi kounye a, gwo envestisman sa yo pral mete wou yo an 
mouvman pou mete nouvo otobis elektrik sou wout Vil New York yo, epi ede vil la 
konstwi enfrastrikti rechaj, diminye emisyon kabòn, diminye polisyon ak amelyore kalite 
lè a. Mwen fyè pou m fè gwo envestisman sa a ki pral pote kominote nou yo nan yon 
avni ki meyè ak san emisyon."  
  
Reprezantan Hakeem Jeffries te deklare, "Uityèm Distri Kongrè New York la genyen 
kèk nan wout otobis ki pi mouvmante nan Vil New York. Mwen bat bravo 
pou MTA pou efò yo fè pou elektrifye plis flòt otobis nou an, sa ki pote soulajman ki 
nesesè pou kominote ki gen plis enpak sou polisyon atravè machin nan ak yon trajè ki 
pi fyab, ki pi efikas nan domèn enèji pou tout Nouyòkè yo."  
  
Reprezantant Nydia M. Velázquez, te deklare, "Transpò piblik se motè vil nou an, k 
ap ede plizyè milyon Nouyòkè rive kote yo bezwen ale chak jou. Elektrifikasyon transpò 
piblik pral ede diminye emisyon yo epi kreye yon avni ki pi vèt pou vil nou an. Livrezon 
60 nouvo otobis elektrik jodi a se yon etap enpòtan nan direksyon zewo emisyon. Mwen 
te fyè pou m sipòte prèske 70 milyon dola nan finansman federal ki te garanti nouvo 
otobis sa yo nan Kongrè a, epi mwen remèsye Gouvènè Hochul ak lidèchip MTA pou 
travay yo fè pou rann sa posib."  
  
Prezidan Minisipalite Queens lan, Donovan Richards, te deklare, "Pandan plizyè 
jenerasyon, konsomasyon konbistib fosil san kontwòl ak pwodiksyon emisyon te gen 
konsekans ki danjere yo atravè Queens, sitou katye ki pi defavorize nou yo, istorikman. 
Men avèk deplwaman 60 nouvo otobis elektrik jodi a, n ap fè yon gwo pa nan direksyon 
pou korije enjistis sa a. Mèsi administrasyon Hochul ak MTA pou angajman solid nou 
pou konstwi yon flòt otobis ki konplètman elektrik, pandan n ap travay pou prezève 
anviwònman nou an ak pwoteje fanmi nou yo nan pwosesis la. Mwen enpasyan pou m 
wè yon bann lòt deplwaman otobis elektrik nan lari Queens yo nan mwa ak ane k ap 
vini yo".  

